
OʻQUVCHILARNING MANTIQIY FIKRLASHIDA MATEMATIKA 

DARSLARIDAGI AMALIY MASHQLARNING OʻRNI. 

 

Toshmirzoyeva E`zoza  

FarDU talabasi 

 

Annotatsiya: Ushbu maqolada boshlang’ich sinf o’quvchilarining matematika 

darslarida mantiqiy fikrlash jarayonida amaliy mashqlarning o`rni haqida  qisqacha fikrlar 

yoritilgan.   

Kalit so’zlar: Matematika, mantiq, tahlil, sintez, mulohaza, yechim, tafakkur, 

masala, raqamli inqilob, yechim.  

 

Barchamizga ma`lumki, inson boshqa mavjudotlardan ongi va fikrlash qobiliyatining 

mavjudligi bilan farqlanadi. Inson hamma vaqt, kundalik hayotda ham, ish faoliyatida 

ham fikr yuritadi. Ammo mantiq ilmini bilmasdan turib fikr yuritish mushkul. Mantiq 

olamdagi qonuniy, zaruriy bogʻlanish va aloqalar, tartib va izchillilik, tafakkurning ichki 

aloqadorligi, turli qarashlar orasidagi mantiqiy bogʻlanishlarni oʻz ichiga olgan boʻlib, 

insonni hech bir narsaga befarq boʻlmay, sinchkov qarashga, har bir voqea-hodisaga holis 

baho berishga, shu yoʻl bilan muntazam va izchil fikr yuritish va har qanday oqilona fikrni 

isbotlay bilishga oʻrgatadi. Mantiqiy fikrlash orqali inson oʻzini anglay boshlaydi. 

Mashhur yunon faylasufi Suqrot " Oʻzingni bilsang — olamni bilasan" degan edi. 

Mantiqiy fikrlashni rivojlantirishda quyidagilar muhim:  

1. Tahlil qilish; 

2. Sintez qilish; 

3. Tushunchalar bilan ishlash; 

4. Xulosa chiqarish; 

5. Mulohaza yuritish, bahslashish; 

6. Mustaqil fikrlash odatini rivojlantirish; 

7. Gʻayrioddiy yechimlarni izlash. 

Bugungi kunda mantiqiy fikrlashni rivojlantirish uchun matematik misol va masalalar 

muhim oʻrin tutmoqda. Kichik maktab yoshidagi bolalarning Matematika darsliklarida 

berilgan amaliy topshiriqlar, fikrlashga undovchi misol va masalalar oʻquvchilarning 

mantiqiy fikrlash salohiyatini oshirmoqda. Bola maktabga kelgan birinchi kunidan 

boshlab masalaga duch keladi. Masalalar esa aqlni charxlaydi, oʻylashga va mulohaza 

yuritishga undaydi. Matematik masalalar mantiqiy izchillikda davom etadi. 

Darsliklardagi har bir topshiriq oʻquvchining yoshi, intelektual salohiyatidan kelib 

chiqqan holda beriladi. Piramida koʻrinishida berilgan misollarda mantiqiy davomiylik 

yaqqol aks etadi. Biror bir masalani ishlashda mantiqiy tafakkur alohida ahamiyatga ega. 

Misol uchun: " Fermada tovuq va qoʻylar boqiladi. Tovuqlarni jami oyoqlari soni 108 ta, 

qoʻylarning jami oyoqlari soni 96 ta boʻlsa, fermada nechta tovuq va qoʻy boqiladi" 

masalasini olsak. Bunda oʻquvchi birinchi navbatda tovuqda 2 ta, qoʻyda esa 4 ta oyoq 

boʻlishini mantiqan bilishi zarur, shundan soʻng  tovuqlarning jami oyoqlari sonini ikkiga 

boʻlishni, qoʻylarning jami oyoqlari sonini toʻrtga boʻlishni tushunadi. Mantiqiy 

tafakkurni oʻstiruvchi masala va misollarni yechishda qulay va oson boʻlgan metod va 

usullar mavjud. Umumiy oʻrta taʼlim milliy oʻquv dasturi metodologiyasining asosiy 

vazifalari sirasida oʻzining "men" ligi, intelektual salohiyati, maʼnaviyati va 

dunyoqarashi ustida mustaqil ishlash hamda XXI asr koʻnikmalarini tanqidiy-kreativ 

fikrlash, ijodkorlik, hamkorlikda ishlash, muammolarga yechim topshni oʻquvchilarda 

shakllantirish belgilab berildi. 

Mantiqiy tafakkurni rivojlantiruvchi metodlar: 

1) " Kichik tadqiqotchi" metodi 

2) " Qiziqarli suhbat" metodi 

3)  " Reyting" metodi 

4)  " Modellashtirish" metodi 

5)  " Raqamli inqilob" metodi 

       Xulosa qilib aytishimiz mumkinki, oʻquvchilarda mantiqiy fikrlashni 

rivojlantirishda matematika darsliklaridagi misol, masala va amaliy topshiriqlar 

fundamental vazifani bajaradi. Dastlabki matematik tafakkurni shakllantirish va uni 

kengaytirish uchun sodda masalalardan murakkabga qarab borish maqsadga muvofiq 

boʻladi. Bolaning har bir topshiriqni ongli ravishda , mantiqiy izchilligini tushungan 

holda  yechim topishi mantiqiy fikrlash salohiyatini yanada oshiradi. 

